
§ 19.  ТУРКИЯ:  ИДОМАИ  РАВАНДИ  НАВСОЗЇ
Дар нимаи дуввуми солњои 70-уми асри XX дар Туркия чун

анъана  њарбиён мавќеи мустањкам  доштанд. Ин, бахусус,  дар

вазъияте,  ки  ходимони  сиёсии  зинањои  гуногун  байни  худ

наметавонистанд  созиш  кунанд,  ба  хубї  зоњир  мегардид.

Силсилаи  табаддулотњои  низомї  аз  кўшиши  афсарон  барои

таъмини оромї дар љомеа шањодат медод. Дар ин давра иќтисодик ишвар нисбатан рушд ёфта буд. Дар натиљаи сармоягузорї ва ќарзњое, ки Туркия аз давлатњои Ѓарб дарёфт мекард, пули миллїэътибори бештар пайдо намуд. Дар кишвар  табаќаи мардумиосудањол, ки он асоси оромии сиёсии љомеа мебошад, мустањкамгардид. Дар  айни  замон  теъдоди  зиёди  коргарони  турк  даркишварњои  хориљї кор мекарданд. Сатњи  умумии  зиндагї дармуќоиса бо кишварњои аврупої дар дараљаи хеле паст ќарор дошт.

Моњи сентябри соли 1980 дар Туркия табаддулоти навбатии

давлатї ба амал омад. Тамоми њизбњо пароканда карда шуданд.

Фаъолияти сиёсии пешвоёни њизбњо ба муддати дањ сол мамнўъ

эълон  гардид. Дар донишгоњњо ба фаъолияти устодон назорат

љорї карда шуд. Матбуот гирифтори сензураи шадиди низомї

гардид. Аммо  дар  зери фишори Иттињоди Аврупо  низомиён

маљбур шуданд,  сиёсаташонро  таѓйир дињанд. Конститутсияи

љадид ќабул карда шуд, ки  тибќи он  генерал Кенон Эврон ба

муддати 7 сол дар вазифаи президентї боќї монд. Ба фаъолиятињизбњои  сиёсї  иљозат  дода шуд. Тибќи  конститутсияи  љадидњокимияти  ќонунгузор  дар  тобеъияти  парламент  буд,  киМаљлиси Миллии бузурги Туркия ном дошт. Парламент иборатаз  як  палата  буда,  ба  он 450  депутат  ба муддати  панљ  солинтихоб мешуданд. Њокимияти  иљроия  ва  њукумат (Шўроивазирон) ба президент мутааллиќ буд.

Дар Туркия  њизбњои нав  ташкил мешуданд, ки манфиатњои

ќишрњои гуногуни ањолиро њимоят мекарданд. Њизби Ватан, ки

сарвари он Тургут Озал буд,  аз манфиати буржуазияи калони

саноатию бонкї дифоъ мекард. Њизби Роњи  њаќ, ки  соли 1983

таъсис ёфта буд, њимоятгари манфиатњои буржуазияи миёна ва

ќисме  аз буржуазияи  саноатию  тиљоратї буд. Роњбарии онро

Сулаймон Демирел  ба  ўњда  дошт. Њизби Рифоњ  бо  сарварии

Н.Эрбакон  њимоятгари  оммаи  васеи  коргарон,  дењќонон,

буржуазияи майда ва миёна, ќисми зиёиёни мусулмон буд.

Дар асоси Конститутсияи нав соли 1983 дар кишвар интихобот

баргузор гардид. Дар он њизби Ватан пирўз гардид ва Тургут Озал  сарвазири Туркия шуд. Пас аз истеъфои Кенон Эврон,  ў президент интихоб шуд. Тургут Озал ба мардум рушди васеи иќтисодиёт, соњибкории озод ва ташаккули иќтисоди бозоргониро ваъда дод. Соли 1986 ќонун дар бораи хусусигардонї ќабул шуд. Соли 1988 аввалин фурўши моликияти давлатї доир гардид. Аммо нархи

корхонањои дар фурўш монда шуда нињоят баланд буд. То охири соли 1991 њамагї 5% моликияти давлатї хусусї гардонида шуд, ки ин аз пурра барбод рафтани умеди ба таври фаврї барќарор намудани иќтисодиёт дарак медод. Ба суръати баланд пули миллї беќадр шуда, нарх боло мерафт. Сафи бекорон дар кишвар ба 5 млн. нафар расида, 2 млн. дигар барои дарёфти ризќу рўзї ба кишварњои Аврупо ва Шарќи Наздик рафтанд.

давлати Туркия Тургут Озал ба фикри шумо ин мулоќот дар куљо мегузарад?
Озал Тургут (1927-1993) – ходими давлатии Туркия. Солњои

1983-89  сарвазири  кишвар  ва  пешвои  Њизби  Ватан.  Аз

сентябри 1989 то соли 1993 президенти Туркия буд.

Беќурбшавї  то 60% расида, бекорї 11%-ро  ташкил медод.

Моњи сентябри соли 1991 дар интихоботи парламент Њизби Роњи њак бо сарварии Сулаймон Демирел 27% овозњоро соњиб шуд. Дар иттињод бо Њизби  сотсиал-демократї  њукумат  ташкил намуд. Соли 1993  пас  аз  вафоти  Тургут Озал Сулаймон Демирел президент интихоб шуд. Яке аз пешвоёни Њизби Роњи њаќ хонум Тансу  Чиллер  сарвазири  кишвар  шуд.  Дар  интихоботи парламентии декабри 1995 Њизби Рифоњ, ки љонибдори таъсиси давлати исломї аст, аз њама бештар овоз гирифт ва њукумати нав ташкил дод. Пас аз 75 соли инќилоби Камол Отатурк, ки маќсади асосиаш барњам додани вобастагии кишвар аз давлатњои хориљї ва  аз  байн  бурдани  наќши  идоракунандаи  дин  буд,  падидаи мухолиф ба назар расид. Маълум шуд, ки маќсадњои асосии Камол Отатурк то кунун бебозгашт амалї нашудаанд. Демирел Сулаймон (тав.1924) – ходими давлатию сиёсї. Солњои 1965-1971 ва бо танаффус то соли 1993 сарвазири Туркия. Солњои 1964-1980 Раиси кулли Њизби адолат. Аз соли 1987 Раиси  кулли Њизби Роњи  њаќ. Аз  соли 1993  то 2000 президенти кишвар. Солњои 90-ум  сиёсати  дар  асоси модели  аврупої  сохтани љамъияти Туркия бе натиља анљом ёфт. Монеаи асосї дар ин роњ ќафомондагии иќтисодию техникї буд. 50% ањолї ба кишоварзї машѓул буд. Монеаи дигар муносибатњои иќтисодии Туркия бо Ѓарб, њукмронии иќтисодиёти муттамаркази давлатии ин кишвар

мебошад. Ќариб тамоми саноат моликияти давлат буд. Соли 1995 ќарзи хориљии Туркия 50 миллиард долларро ташкил медод. Дар  солњои 90-ум иќтисоди Туркия  ба  бўњрони  дохилї  ва байналхалќї рў ба рў шуд. Бўњрони молии соли 1994, ки дар зери таъсири бўњрони пулии  соли 1993-юми Иттињодияи Аврупо ба вуљуд омад, сабаби мушкилоти сохтории Туркия гардид ва арзиши  пули миллї коњиш ёфт. Бўњрони соли 1998, ки аз таъсири бўњрони иќтисодии Россия бармеомад ва ду зилзилаи бузург дар соли 1999 низ ба иќтисодиёти

ин кишвар таъсири амиќи манфї гузоштанд. Бўњрони молии  соли 2001 низ  сабаби коњиши  арзиши пули миллии ин кишвар шуд. Беќурбшавї ва бекорї афзоиш ёфт. Соли 2003 парлумони Туркия бар  зидди  њамлаи нерўњои Амрико  аз

пойгоњњои низомии Туркия ба Ироќ ќарор ќабул кард. Дар љавоби ин амал ИМА кўмаки 30 миллиард долларии ваъдакардаашро ба Туркия надод, ки ин њам осори манфие ба иќтисоди ин кишвар гузошт. Соли 2004 маљмуї мањсулоти дохилии Туркия 4,2% ва беќурбшавї 11,6 % буд.
